
VB - Neistin 32-26 (18-16)
10 min: 6-8
20 min: 12-11
40 min: 24-17
50 min: 29-19

VB: Gintare Butkovicute 12(3), Ingrida Kuoulyte 8, Helga Kjærbo 6(1),
Rannvá Johansen 3, Una Nolsøe 2. Laila Jespersen 1
Neisti: Jacklin Durhuus 14(3), Eir Berg 3, Bára Hansen 3(2),
Annika Thomsen 2, Rakul Augustinussen 2, Eyðvør á Dunga 1
Brotskøst: VB 4/4, Neistin 6/5
Útvísingar: VB 5, Neistin 3
Dómarar: Hanus Kúrberg & Hans Thomassen

StÍF - VÍF 26-32 (11-15)
10 min: 3-4
20 min: 7-11
40 min: 13-21
50 min: 20-28

StÍF: Rebekka Justinussen 8(2), Fríðrun Danielsen 6, Heidi Sevdal 4,
Bára B. Danielsen 3, Birita Tummasardóttir 3, Guðrið Poulsen 1,
Paula Høgnesen 1
VÍF: Liljan Djurhuus 9(3), Durita Christophersen 9, Tóra Seloy 6,
Agnas Olsen 4, Rakul Joensen 2, Durita Ljósstein 1, Annika Poulsen 1, 
Daniella Joensen 1
Brotskøst: StÍF 2/2, VÍF 4/3
Útvísingar: StÍF 3, VÍF 5
Dómarar: Uni Wardum & Dánjal Samuelsen

Stjørnan - Kyndil 15-30 (9-14)
Hava ikki móttikið dómaraseðil

ítróttur hondbóltur

Elektron Deildin kvinnur
nr. 	Lið	 Dystir	 Vunni	 javnt	 tapt	 +mál	 -mál	M unur	S tig

1	 Kyndil	 14	 10	 3	 1	 325	 246	 79	 23 
2	 VÍF	 14	 11	 0	 3	 380	 305	 75	 22
3	 VB	 13	 6	 2	 5	 340	 327	 13	 14 
4	 VB	 13	 5	 3	 5	 316	 308	 8	 13
5	 StÍF	 13	 2	 1	 10	 273	 359	 -86	 5 
6	 Stjørnan	 13	 1	 1	 11	 263	 352	 -89	 3

Kári Mortensen og Svanna Hanusardóttir vórðu í 
gjár sett sum nýggir venjarar hjá VÍF-kvinnunum

Fyri fyrstu ferð í tveir mánaðir vann mansliðið hjá VÍF 
landskappingardyst, og nú er kósin aftur rættað móti finaluni

Nýggir venjarar skulu halda ferðini

Finalu-
plássini 
avgreidd

VÍF reistist

Jákup Mørk

Henrik Gerster tók við sum 
venjari hjá kvinnunum, 
tá tað stóð greitt, at Jan 
Ottosen fór til Australia, har 
hann er landsliðsvenjari.

Gerster er eisini venjari 
hjá monnunum í Vestmanna, 
og tí hevur VÍF leitað eftir 
eini meira varandi loysn.

Hendan er nú funnin. 
Í VÍF vátta tey, at Kári 
Mortensen og Svanna 
Hanusardóttir nú taka um 
stýrisvølin hjá kvinnunum, 
og afturat teimum verður 
eisini Sveinbjørn Poulsen.

Kári og Svanna eru bæði 
kend andlit í føroyskum 
hondbólti, og tey hava 
fyrr verið venjarar hjá 
VÍF-kvinnunum. Í 2009 
rakk hetta eisini til pláss í 
steypafinaluni, og Kári varð 
hetta árið kosin sum ársins 
venjari í føroyskum kvinnu
hondbólti.

Vilja halda stimanum
Við in.fo segði Kári Morten
sen í gjárkvøldið, at tað vig
aði tungt hjá teimum, at tey 
áður hava vant VÍF – her 
eisini fleiri av teimum, sum í 
dag manna besta kvinnuliðið 
hjá felagnum.

– Vit kundu ikki ordiliga 
siga nei, tí vit hava vant hes
ar genturnar í trý ár, sigur 
Kári Mortensen við in.fo.

Men tað er ikki heilt lætt 
at gerast venjari hjá einum 
toppliði, tá ið kappingin nær
um er liðug, heldur hann.

– Okkara uppgáva er 
at koyra stafettina víðari, 
kanska seta ferðina eitt sind
ur upp, sigur Kári Mortensen. 
Hann sipar til, at tey bæði 
ikki ætla sær at koma við 
stórvegis broytingum, tí 
bæði Jan Ottosen og Henrik 
Gerster hava syrgt fyri, at 
VÍF liggur til eitt finalupláss 
í løtuni. Tey ætla tó í øllum 
førum arbeiða móti, at VÍF-

kvinnurnar eru í so góðum 
formi sum gjørligt restina 
av kappingini.

– Vit hava ikki tosað við 
liðið enn, so tí ynski eg ikki 
at siga ov nógv. Men málið 
er at fullføra málsetningin 
hjá liðinum, og hann er mær 
vitandi at koma í FM final
una, sigur Kári Mortensen 
grínandi. 

Liðið, sum Kári Morten
sen og Svanna Hanusardóttir 
skulu venja er tó ikki heilt 
tað sama liðið, sum tey 
vandu í 2012, tá hjúnini góv
ust í Vestmanna.

– Liðið er nógv betur. Tá 
høvdu vit ikki profilar sum 
Duritu Christophersen og 
Duritu Ljósstein. Tað verður 
ótrúliga spennandi, letur í 
Kára Mortensen.

jakup@sosialurin.fo

Neistin snávaði í Vági, 
meðan VÍF gjørdi sína 
skyldu, so nú er bara at 
bíða eftir FM-finaluni.

Fram til FM-
finalurnar verður einasti 
spenningurin um, hvør 
skal eiga bronsukrónurnar.

Neistakvinnurnar hava 
í ár støðugt roynt at kapp
runnið við Kyndil og VÍF, 
men tapið í Vestmanna 
mikukvøldið var eitt álvar
sligt bakkast í so máta. 

Og sunnudagin fingu 
tær so mønustingin, tá 
vitjað varð í Vági. Her var 
tað VB, sum var á odda 

gjøgnum allan dystin, 
og bláu gestirnir funnu 
ongantíð rætta aftur
svarið, sum kundi koppað 
uppgeðrini á høvdið.

Samstundis gjørdi VÍF 
sína skyldu, tá tær vitjaðu 
á Skála, og so skal vilja 
meira enn heilt óvanliga 
illa til hjá vestmenningum, 
um tey ikki hava í minsta 
lagi eitt lið í sín part, tá FM-
finalurnar verða spældar.

Í Klaksvík spældu 
Stjørnan og Kyndil, og her 
endaði tað við tryggum 
sigri til steypavinnararnar. 

Størsti spurningurin 

í Elektron-deildini er tí 
í løtuni, um tað verður 
VB ella Neistin, sum 
fer avstað við bronsu
krónunum. Har hevur VB í 
løtuni fyrimunin, men tað 
er nógv, sum bendir á, at 
avgerðin um spurningin 
fellur, tá VB vitjar í Havn 
um ein mánað.

Í aðrar mátar skulu vit 
bíða tveir mánaðir, áðrenn 
størsti spurningurin 
verður svaraður. Nevnliga 
um tað verður Kyndil ella 
VÍF, sum fer avstað við 
FM-heitinum í kvinnu
hondbólti í 2014.

Jákup Mørk

Vestmenningar vóru við at 
missa tolið, skilst. Ikki síðani 
12. desember í fjør hevði 
mansliðið hjá felagnum 
vunnið týðandi dyst – um vit 
síggja burtur frá týdningar
leysa sigrinum móti teimum 
næst bestu hjá H71 í steypa
kappingini. 

Fyribils úrslitið var, 
at finaluplássið, sum fyri 
tveimum mánaðum síðani 
tóktist so rimmartrygt, nú 
var um at gleppa VÍF av 
hondum. Tað kann sjálvandi 
framvegis henda, men 
sigurin á útivølli móti StÍF 
var eitt risa-fet rætta vegin.

Júst StÍF er liðið, sum 
hevur hótt VÍF mest í so 
máta. Strandingar hava 
veruliga funnið rætta stevið 

hesar seinastu mánaðirnar, 
og ikki minst hava teir víst 
mest sum óhugnaliga styrki 
á heimavølli.

Tað løgdu gestirnir tó líka 
í, tá dysturin byrjaði. VÍF leyp 
avstað alt fyri eitt, og teir 
hildu seg fyri tað mesta eini 
fýra-fimm mál frammanfyri. 
Nervarnir fingu tó sítt at 
stríðast við seinasta korterið. 
Í steypakappingini misti VÍF 
trygga leiðslu móti júst StÍF, 
og nú var um reppið, at tað 
sama hendi.

StÍF fekk minkað munin 
niður í eitt mál, tá bara fimm 
minuttir vóru eftir, men so 
glapp kortini hjá gestunum. 
Teir hildu høvdinum kalt 
seinastu minuttirnar, og tá 
StÍF royndi at skrúva ferð
ina heilt upp, gjørdu teir mis
tøkini, sum VÍF kundi revsa.


